
Қазақстан Республикасының 
тұтынушыларының құқығын қорғау комитетінің 

құқықтары, міндеттері жəне функциялары



Қазақстан Республикасы Ұлттық экономика 
министрлігінің Тұтынушылардың құқықтарын 
қорғау комитеті (бұдан əрі – Комитет) өз құзыреті 
шегінде тұтынушылардың құқықтарын қорғау, 
халықтың санитариялық-эпидемиологиялық 
салауаттылығы, тұтынушыларға өткізілетін өнімдер 
мен көрсетілетін қызметтер бойынша техникалық 
регламенттермен жəне нормативтік құжаттармен 
белгіленген талаптардың сақталуын бақылау жəне 
қадағалау саласындағы, сондай-ақ тамақ өнімдерін 
өткізу сатысындағы олардың қауіпсіздігі 
саласындағы басшылықты жəне реттеуді жүзеге 
асыратын (бұдан əрі – реттелетін сала), салааралық 
үйлестіруді, стратегиялық, реттеуші, бақылау-
қадағалау, іске асыру жəне рұқсат беру 
функцияларын жүзеге асыратын Қазақстан 
Республикасы Ұлттық экономика министрлігінің 
(бұдан əрі – Министрлік) ведомствосы болып 
табылады. 



Комитет өз қызметінде 
-Қазақстан Республикасының Конституциясын,
- Қазақстан Республикасының заңдарын, Қазақстан 
Республикасы Президенті мен Үкіметінің актілерін, 
-Қазақстан Республикасы Ұлттық экономика министрінің 
(бұдан əрі – Министр) бұйрықтары мен нұсқауларын, өзге де 
нормативтік құқықтық актілерді, сондай-ақ осы Ережені 
басшылыққа алады.
 Комитеттің құрылымы мен штат санының лимиті 
қолданыстағы заңнамаға сəйкес бекітіледі. Комитет - 
ұйымдық-құқықтық нысаны мемлекеттік мекеме болып 
табылатын заңды тұлға, мемлекеттік тілде өз атауы жазылған 
мөрлері мен мөртаңбалары, белгіленген үлгідегі бланкілері, 
сондай-ақ Қазақстан Республикасының заңнамасына сəйкес 
қазынашылық органдарда шоттары болады. Комитет 
азаматтық-құқықтық қатынастарға өз атынан түседі. Егер 
Комитетке заңнамаға сəйкес уəкілеттік берілсе, ол мемлекет 
атынан азаматтық-құқықтық қатынастар тарапы ретінде 
шығады. Комитет өз құзыретіндегі мəселелер бойынша 
заңнамада белгіленген тəртіппен Комитет төрағасының 
бұйрықтарымен жəне Қазақстан Республикасының 
заңнамасында көзделген басқа да актілермен ресімделетін 
шешімдерді қабылдайды.



Комитет:
- Санитариялық-гигиеналық қадағалау басқармасынан; 
-Эпидемиологиялық қадағалау басқармасынан; 
-Мониторинг жəне тəуекелдерді бағалау басқармасынан; 
-Тексерулерді есепке алу жəне мемлекеттік қызметтерді көрсету басқармасынан;
- Тұтынушылардың құқықтарын қорғау басқармасынан;
- Қоғамдық бірлестіктермен жəне тұтынушылармен өзара іс-қимыл 
басқармасынан; 
-Заң қызметі басқармасынан; 
-Тілдерді дамыту жəне құжат айналымы басқармасынан; 
- Экономика жəне қаржы басқармасынан;
- Əкімшілік қамтамасыз ету басқармасынан; Зертханалық қызметті дамыту 
басқармасынан;
 - Техникалық регламенттер талаптары мен санитариялық шаралардың сақталуын 
бақылау басқармасынан; Ұйымдастыру-кадрлық жұмыс басқармасынан тұрады.



Комитеттің құқықтары мен міндеттері:

- тұтынушылардың құқықтарын қорғау жəне халықтың санитариялық-
эпидемиологиялық салауаттылығы саласындағы мемлекеттік саясатты іске 
асыруды қамтамасыз ету.
- тұтынушылардың құқықтарын қорғау жəне халықтың санитариялық-
эпидемиологиялық салауаттылығы саласындағы мемлекеттік саясатты іске 
асыруды қамтамасыз ету бойынша мемлекеттік органдардың қызметін салааралық 
үйлестіруді жүзеге асыру.
-  өз құзыретінің шегінде Комитетке жүктелген өзге де міндеттерді жүзеге асыру.
- мемлекеттік органдардан, жеке жəне заңды тұлғалардан реттелетін саладағы 
мəселелер бойынша ақпаратты сұрату жəне алу;
- реттелетін саладағы жергілікті атқарушы органдардың жұмысын үйлестіру; - 
аумақтық бөлімшелер мен ұйымдардың негізгі қызмет, республикалық бюджетті 
жоспарлау жəне атқару мəселелері бойынша жұмысын үйлестіру;
- жеке жəне заңды тұлғалар тұтынушылардың құқықтарын қорғау саласындағы 
органдардың лауазымды адамдары берген заңды талаптарды немесе ұйғарымдарды, 
қаулыларды орындамаған немесе тиісінше орындамаған кезде сотқа жүгіну; 





-жеке жəне заңды тұлғалар тұтынушылардың құқықтарын қорғау саласындағы 
органдардың лауазымды адамдары берген заңды талаптарды немесе 
ұйғарымдарды, қаулыларды орындамаған немесе тиісінше орындамаған кезде 
сотқа жүгіну;
- реттелетін саладағы аумақтық бөлімшелер мен ұйымдарға, заңды жəне жеке 
тұлғаларға құзыретіне кіретін мəселелер бойынша əдіснамалық жəне 
консультациялық көмек көрсетуді ұйымдастыру;
- реттелетін саладағы мəселелер бойынша білімді насихаттау; өз құзыретінің 
шегінде консультативтік-кеңесші жəне сараптау комиссияларын құру; 
-қаржылық есептілікті құрастыру жəне бухгалтерлік есепті жүргізу; 
-Қазақстан Республикасының заңдарымен белгіленген жағдайларды қоспағанда, 
өзінің өкілеттігін жүзеге асыру кезінде алынған коммерциялық, қызметтік, өзге де 
заңмен қорғалатын құпияны құрайтын ақпаратты жария етпеу;
- реттелетін саладағы Қазақстан Республикасы заңнамасының қолданылуына 
талдау жүргізу



-  заңнамада белгіленген тəртіппен басқа ұйымдардан мамандарды тексеру 
жəне сараптама жүргізуге тарту; 
- электрондық ақпараттық ресурстарды жəне ақпараттық жүйелерді, 
ақпараттық-коммуникациялық желілерді құру жəне олардың жұмыс істеуін 
қамтамасыз ету, Қазақстан Республикасының ақпараттандыру саласындағы 
заңнамасына сəйкес оларға жеке жəне заңды тұлғалардың қолжетімділігін 
ұйымдастыру;
- халықтың санитариялық-эпидемиологиялық салауаттылығы саласындағы 
кадрлардың біліктілігін арттыру жəне қайта даярлау бойынша мемлекеттік 
білім беру тапсырысын орналастыру; 
- жергілікті атқарушы органдардың басшыларымен реттелетін саладағы 
қызметтің түпкілікті нəтижелеріне қол жеткізуге бағытталған меморандумдар 
(келісімдер) жасасу;
-  өз құзыретінің шегінде орындалуы міндетті нормативтік құқықтық актілерді 
қабылдау; 
-  қолданыстағы заңнамалық актілерде көзделген өзге де құқықтарды жүзеге 
асыру.



Функциялары: 
�шаруашылық жəне (немесе) өзге де қызметтің жəне халық тұрмысының 
ерекше шарттарымен шектеу іс-шараларын, оның ішінде карантинді енгізу; 
�тексерулердің, бақылаудың өзге нысандарының жəне санитариялық-
эпидемиологиялық сараптама нəтижелерінің негізінде Қазақстан 
Республикасының заңнамасына сəйкес санитариялық-эпидемиологиялық 
қорытындыларды беру; 
�Қазақстан Республикасының Үкіметі бекіткен тəртіппен халықтың  
кəсіпкерлік жəне (немесе) өзге де қызметте пайдалануы мен қолдануына 
арналған өнімді Қазақстан Республикасының аумағына əкелуге, өндіруге, 
қолдануға жəне өткізуге тыйым салу;
�адамдардың өмірі мен денсаулығы үшін қауіпті деп танылған жағдайда, 
шикізаттың, өнімнің, химиялық заттардың, технологиялық жабдықтардың, 
тетіктердің, процестердің, құрал-саймандардың жаңа түрлерін өндіруге, 
қолдануға жəне өткізуге тыйым салу; 
�Қазақстан Республикасының əкімшілік құқық бұзушылық туралы 
заңнамасына сəйкес жеке кəсіпкердің немесе заңды тұлғаның қызметін 
немесе қызметінің жекелеген түрлерін тоқтата тұру; 



�өз құзыретінің шегінде ұлттық қауіпсіздікті қамтамасыз ету; 
�тамақ өнімдерін өткізу сатысында олардың қауіпсіздігін қамтамасыз ету; 
�өз құзыретінің шегінде тағамнан уланулар, инфекциялық, паразиттік жəне 
басқа да аурулар кезінде санитариялық-эпидемияға қарсы 
(профилактикалық) іс-шараларды ұйымдастыру жəне өткізу; 
�жобаларға санитариялық-эпидемиологиялық сараптама жүргізу; реттелетін 
салада кадрлардың біліктілігін арттыруды жəне қайта даярлауды 
ұйымдастыру жəне өткізу; 
�өз құзыретінің шегінде зерттеулер мен сынақтар жүргізу; 
�жолаушыларды, тамақ өнімдерін, азық-түлік шикізатын, шаруашылық-ауыз 
суды, радиоактивті, қауіпті, химиялық жəне уытты заттарды тасымалдау 
үшін қолданылатын көлік құралдарын, жолаушылар мен жүктерді 
тасымалдау шарттарын тексеруді жүргізу; -
�тұтынушылардың құқықтарын қорғау саласындағы мемлекеттік 
органдардың қызметіне мониторинг жəне талдау жүргізу жəне Қазақстан 
Республикасының Үкіметіне мемлекеттік органдардың тұтынушылардың 
құқықтарын қорғау мəселелері бойынша қызметін жетілдіру жөнінде 
ұсыныстар енгізу;
�өз құзыретінің шегінде Қазақстан Республикасының заңнамасына сəйкес 
мемлекеттің аумағында мемлекеттік қадағалау мен бақылауды жүзеге 
асыру;



�балалар тамағы өнімдерін, тағамға тағамдық жəне биологиялық белсенді 
қоспаларды, генетикалық түрлендірілген объектілерді, бояғыштарды, 
дезинфекциялау, дезинсекциялау жəне дератизациялау құралдарын, сумен 
жəне тамақ өнімдерімен жанасатын материалдарды жəне бұйымдарды, 
адам денсаулығына зиянды əсерін тигізетін химиялық заттарды, өнімдер 
мен заттардың жекелеген түрлерін мемлекеттік тіркеуді, қайта тіркеуді жəне 
мемлекеттік тіркеу туралы шешімдерді кері қайтарып алуды жүзеге асыру;
� тұрғындарға профилактикалық егулердің жүргізілуін бақылауды жүзеге 
асыру; 
�дезинфекция, дезинсекция, дератизация құралдарының жəне тағамға 
биологиялық белсенді қоспалардың практикаға енгізілуін жəне олардың 
қолданылуын бақылауды жүзеге асыру; 
� тиісті деректер банкін қалыптастыра отырып, тұрғындардың денсаулығы 
мен қоршаған ортаға санитариялық-эпидемиологиялық мониторинг, есепке 
алу жəне статистика жүргізу;  
�тұтынушыларға өткізілетін өнімдер мен көрсетілетін қызметтер бойынша 
техникалық регламенттермен жəне нормативтік құжаттармен белгіленген, 
сондай-ақ тамақ өнімдерінің оларды өткізу сатысындағы қауіпсіздігі 
саласындағы талаптардың сақталуын бақылауды жəне қадағалауды жүзеге 
асыру; 



�санитариялық-эпидемиологиялық сараптама жүргізу үшін сараптама 
объектісінің қоршаған ортаға жəне тұрғындардың денсаулығына əсерін 
бағалауды зерделеу үшін қажетті материалдарды сұрату, сондай-ақ осы 
өнімнің құнына өтемақы төлемей, оны жүргізу үшін қажетті көлемнен 
аспайтын жəне жеткілікті көлемдерде өнімдердің үлгілерінің сынамаларын 
алу жəне іріктеу жүргізу; 
�мемлекеттік органдар қабылдаған реттелетін саладағы Қазақстан 
Республикасының заңнамасын бұзатын актілердің күшін жою, өзгерту, 
сондай-ақ оларды Қазақстан Республикасының заңнамасына сəйкес келтіру 
туралы ұсыныстар енгізу;
�инфекциялық жəне паразиттік аурулардың таралуының əлеуетті көздері 
болып табылатын, сондай-ақ инфекциялық аурумен ауыратын 
науқастармен қарым-қатынаста болған адамдарды жұмыстан шеттете 
отырып, зертханалық тексеру нəтижелерін алғанға дейін медициналық 
тексеруге жіберу; инфекциялық жəне паразиттік аурулардың көздері болып 
табылатын адамдарды көрсетімдері бойынша емдеуге жатқызуға жіберу;



�Қазақстан Республикасының аумағында халықтың санитариялық-эпидемиологиялық 
салауаттылығы саласында радиациялық бақылауды жүзеге асыру; 
�халықтың санитариялық-эпидемиологиялық салауаттылығы саласындағы нормативтік 
құқықтық актілерді жəне гигиеналық нормативтерді бұзушылықтар жойылғанға дейін 
Қазақстан Республикасының əкімшілік құқық бұзушылық туралы заңнамасына сəйкес 
жекелеген жұмыс түрлерін, жұмыс істеп тұрған, салынып жатқан немесе 
реконструкцияланып жатқан объектілерді пайдалануды тоқтата тұру;
�біліктілік санаттарын бере отырып, санитариялық-эпидемиологиялық бейіндегі мамандар 
үшін біліктілік емтихандарын өткізу; 
�Қазақстан Республикасының Үкіметі бекіткен тəртіппен шектеу іс-шараларын, оның ішінде 
жекелеген объектілерде карантин белгілеу;
�санитариялық-қорғану аймақтарының көлемін белгілеу жəне өзгерту;
�Қазақстан Республикасында қолдануға тыйым салынған əлеуетті қауіпті химиялық, 
биологиялық заттардың тіркелімін жүргізу;
�өз құзыретінің шегінде өнімге, тауарларға, процестерге, қызметтерге арналған мемлекеттік 
жəне халықаралық стандарттардың жобаларын, жобалау нормаларын келісу; 
�тұтынушылардың құқықтарын қорғау жəне халықтың санитариялық-эпидемиологиялық 
салауаттылығы саласындағы мемлекеттік саясатты іске асыруды қамтамасыз ету бойынша 
мемлекеттік органдарды салааралық үйлестіруді жүргізу. 


